2Yoni1 i 2 Yoni 4

2 Yoni

Yoni'a Yisasi'ae lo'’kano uneno hu'nea afina
ayatala'a hano huteno aiyalekati aole alea anaka

Yisasi ke ne'afea anaka'ae makopi ne'maiya

ve'kakeno Yisasife ala Yoni avo kamaleteno
henaka'a kosufa leteno maineno mani aole'ae
mako'ae aise avo kamale'ne. Yisasi'a fali'neapati

hetino ko'’ku'napi haitekeno Yoni'a 60 kafu akeva
maiteno 2 Yoni ke kamale'ne.

1 Yisasife afi'a apaipafi male'naya vaya'aite
kava ne'api Yoni'na mai'ne'na mani avo ne'kaoki
afeo. Anumaya Koti'a ako hapali male'nea

amoka'ae mafane'’kamoki'ae mani avo kana
nelapamoe. Nakaeya lapa'kaeyafe nahau

nayamopafati ne'nahaiye. Nakai'nike no'nahaiki
mi'ko Anumaya Koti lamake'ake ke'a afi'maya
vaya'moki'ae ani kava hu'a hapau apayamopafati
lapa'kaeyafe nelahapaiye.

2 Anumaya Koti lamake'ake ke'amo'a laipafi
akola haneke haneke hisea yafe lapa'kaeyafe la-
hau layamopafati nehaiye.

3 Anumaya Koti Afotimo'ae mafa'ne'a Yisasi
Kalaisi'ae vaya ali'ana kayone hu ya'ani'ae
kalaki ai ya'ani'ae laipa falu hu ya'ani'ae
ako lamisa'aketa lamake'ake vaya maineta
vayatimokife lahau layamopafati lahaise hu'na
Anumaya Kotiteka afine'koe.

Lakaeya lahau layamopafati nelahaiya kava

a'kame malesune.
4 Afotimo'a lakaeyafe “Lamake'ake ke a'’kame

maleo.” huno hu'nea ke mako mafa'ne'’kamoki

Anumaya Koti'a lamake'ake ke'a afite'a a'kame
ne'malaya ke nakaeya afite'na lusi amuse nehoe.

5 Ne'nahaiya amoka meni amuse'ka nehuki
mi'ko Yisasi ke ne'afea vaya'aife lahapau la-
payamopafati lahapaise. Nakaeya o'afi'nana ke
kahanopauva'maki a'ke'ainaka ako afimana ke
kaha'nepauve.

6 Anumaya Kotife “Nahau nayamopafati
ne'nahaiye.” huta hisunana akaeya ke
akame malekaune. Ake'ainaka ako afi'maya
kemo'a inake hu'ne “Vayatapimokife lahapau
lapayamopafati lahapaisea kava hupateo.”
hu'neane.

Kalaisi ke atafa huta lo'kiya vaisune.

7 Nesu vaya'moki a'a lavataka hukefe
apa'ke'atike ke nehu'a ma mopale u'e'a nehae.
Inake hu'a nehae “Yisasi Kalaisi'a eno ma mopafi
lakufa'ae ve'ka ohapa'ne.” hu'a nehae. Ani ke
nehaya vayamoki apa'ke'atike ke a'a lavataka
nehaya vayanake'a Yisasi kame vaya'a mai'nae.

8 Lapakaeya “Henaka'a ko'ku'napati mako
ya alikune.” hutapa ali'ya alimaya ya haviku
atale'yafenaki maitapa halove hu'netapao.
Maitapa halove hisayana mi'ko'amokitapa kanale
miyatapi mi'ko alikae.

9 Mako vaya'moki Yisasi ke ali'a lo'kiya o'vai'a
a'a hale'a fate kefi visayana Anumaya Koti
mafa'neyaka o'mai'naya'maki Yisasi ke afite'a
atafa hu'a lo'’kiya vai'nisaya vayana Anumaya
Koti mafaneyaka mai'nayanake'a Yisasi'ae
Afo'amo'ae ani vaya'ae lo'’ka'ana ne'mai'ae.

10 Mako ve'kamo'a lapa'kaeyate eno
lahapanepauna Yisasi ke alino o'meno fate
ke alino ne'eseana lapa'kaeya hutapa falu fala
huo'atetapa notapifaka avaletapa o'veo.

11 Huno falu fala hune'ateno avaleno visea
ve'kamo'a ani ve'kamo havi ali'ya'a hane'maeye.

Hano hu ke.
Nakaeya mako'ae vyatala ke Kkakefe

nehoa'maki ani ke avopi o'kakauvanake'na
lapa'kaeya'ae u'nanelapa'ke'nalusi amuse hisuna
yafe mako'ae kake hukune.

13 Anumaya Koti'a hapaliteno

akai'aleka avaleno ate'nea anu'kana'kamo
mafa'neyakamoki kakaeyafe hu'a falu fala

hukatae.

